
Efnisyfirlit

Þann 24. apríl var undirritaður kjarasamningur milli 
MATVÍS og  Samtaka atvinnulífsins vegna bakara, fram-
reiðslumanna, matreiðslumanna, kjötiðnaðarmanna og
nema í þessum greinum. Þessi samningur er tímamóta-
samningur því loksins tókst okkur að sameina það sem
hægt var í kjarasamningum þessara aðila. Þar er fyrst að
nefna að orlof þessara greina er orðið eins hjá öllum aðild-
arfélögum MATVÍS og sami ávinnsluréttur. Það var samið
um sérstakan launaflokk í þessum samningum fyrir þá sem eru með fimm ára
sveinsbréf og meistararéttindi, ( meistaraskóla), þeir fá um 14% hærri laun en 
almennur sveinn. Þetta er nýtt og ljóst að þó svo að meistaraskóli sé í sviga þá
eru þeir sem hafa meistararéttindi án skóla, búnir að vera starfandi sveinar í 15 ár
og hljóta að vera með reynslu og námskeið að baki sem hægt ætti að vera að
meta sem jafngildi skólanámsins að mestu leyti. Það sem uppá kann að vanta
ætti ekki að vera tiltökumál að ná sér í með námskeiðum.

Það var samið um að þeir sem eru flokksstjórar/vaktstjórar skuli hafa 15% hærri
laun en aðrir. Og þeir sem eru yfirmenn/verkstjórar skuli semja sérstaklega um auka-
greiðslu. Þá er nærtækast að vísa í aðra samninga þar sem yfirmenn verkstjóra hafa
yfirleitt 25%  hærri laun en aðrir.Við höfum sett þetta inn í launatöflu með þessum
hætti þó svo að hvergi sé getið um prósentu fyrir yfirmenn verkstjóra í samningnum.

Launaflokkar í þessum kjarasamningum voru bara þrír og sá hæsti eftir 3. ár í
faginu.Við töldum ekki rétt að vera að setja upp starfsaldurshækkanir lengra sem
lágmark. Aðilar voru sammála um að aldur og fyrri störf væri nokkuð sem við-
komandi aðilar myndu semja um sín á milli.Við verðum með langa launatöflu
sem getur nýst aðilum við gerð ráðningasamninga.

Það tókst ekki að styrkja eftirmenntunarsjóðinn af neinu viti svo við förum í
endurskoðun á þeim málaflokki um leið og farið verður yfir breytingu á rekstrar-
formi fræðsluráðs hótels- og matvælagreina. Það er ekki ásættanlegt að við séum
að reka sameiginlegt fræðsluráð með atvinnurekendum úr endurmenntunarsjóði
okkar þar sem sjóðamyndun er skráð inn sem rekstrarafgangur eða hagnaður
vegna þess að við erum ekki að greiða eins mikið niður úr sjóðnum og við ættum
að vera að gera. Þessi mál verða tekin til endurskorðunnar með haustinu.

Vonandi er þessi pistill nægjanleg viðbót við þá skýringu sem send var út með
kjarasamningnum.

Samkomulag  hefur verið gert milli MATVÍS og SGS við ESS SUPPORT
SERVICES vegna matreiðslustarfa við uppbyggingu álvers á Reyðarfirði.

Níels S. Olgeirsson

Kjarasamningar
MATVÍS 3. TBL. 9. ÁRG. 2004

Þegar maður fer að velta fyrir sér hverjir
séu ráðmenn þjóðarinnar kemur að sjálf-
sögðu upp í hugann að þeir sem myndi
meirihluta á alþingi séu ráðamennirnir.
Þeir geti jú sett lög þegar þarf að gera
þægilegar breytingar, nema hvað þessi
minnihluti þarf alltaf að vera að gera veður
út af smámálum.

Þeir sem hafa komið að málefnum
starfsmanna sem vinna við Kárahnjúka
hafa upplifað nokkuð sem ekki er sam-
kvæmt því sem við eigum að venjast.
Aðkoma ráðamanna að því máli öllu er
með endemum. Það er svo sem óþarfi að
fara að lýsa því hér í stuttu máli. Þeir
spaugstofumenn hafa í allan vetur tekið
púlsinn á því hvernig þeir, sem maður hélt
að væru ráðamenn, hafa komið að málum.
Það hefur verið svo vel tekið á málum hjá
Spaugstofumönnum að það mætti halda
að þeir hafi verið í miðju hringiðunnar. Það
sem hinsvegar kom ekki fram hjá þeim er
hver eða hverjir ráða.

Við kjósum stjórn-
málamenn á alþingi
sem við teljum hæf-
asta til að stjórna
landinu, eða hvað?
Erum við bara að kjósa
fulltrúa einhverra
hagsmunaaðila sem
stjórna þeim sem voru
í kjöri?

Hver er þáttur emb-
ættismanna og starfs-
manna ráðuneyta
þegar kemur að raun-
verulegri stjórnun?
Eru þessir aðilar fastir
í sínum valdaheimi? 

Hvernig stendur á því að ráðherrar verja
þau mannréttindabrot sem viðgangast á
Kárahnjúkum með kjafti og klóm? Telja
þeir það í góðu lagi sem viðgengst hjá
þessum starfsmannaleigum? Hver er það
sem hefur hagsmuni af því að láta þennan

ósóma viðgangast? 
Ef virkjunarfram-

kvæmdir eru ekki
arðbærar nema
með þessum
vinnubrögðum þá
er rétt að vera ekki
að fást við þær af
þessari stærð-
argráðu.Við getum
ekki verið þekkt

fyrir það að virkja til þess að framleiða raf-
orku til stóriðju á kostnað mannréttinda
þeirra sem minna mega sín. Þessar starfs-
mannaleigur eru ekkert annað en nútíma
þrælahald og það er ekki íslenskri þjóð
sæmandi að taka þátt í slíkum myrkra-
verkum, hverjir svo sem ráða í þessu þjóð-
félagi.

Það vantar ekki loforð ráðherra þegar
farið er með málefnin á þeirra fund en
efndirnar eru hinsvegar litlar. Hvernig
skyldi standa á því? Ráða þeir engu?

Ágætu félagar, ef ég finn svör við þeim
spurningum sem komu upp hér að ofan,
þegar ég var að velta fyrir mér hverjir
ráði, þá sendi ég ykkur þau við fyrsta
tækifæri.

Vangaveltur formanns!

Rá›amenn fljó›arinnar?

Níels S. Olgeirsson.

K a f f i  k o n d t o r i  K o p e n h a g e n

Hjónakornin 

fiormar fiorbe
rgsson 

og Tina B. 
Hansen 

me› tertuna 
gó›u.

Við Suðurlandsbraut 4 er rekið fallegt
Konditori, það heitir reyndar Kaffi kond-
tori Kopenhagen. Eigendurnir eru hjóna-
kornin Tina B. Hansen og Þormar Þor-
bergsson. Þau hafa rekið konditoríið síðan
27. mars 1997. Það er skemmst frá því að
segja að viðbrögðin við því sem þau bjóða
uppá hafa verið mjög góð og fara ört vax-
andi, en eins og Þormar segir sjálfur: „Það
er mikill áhugi fyrir vörunni hérna, sem er
klassísk evrópsk kökugerðarmenning“.

Það þarf ekki að fjölyrða mikið um það,
en Þormar og Tina buðu landanum að
kaupa brúðkaupstertuna sem boðin var
gestum í brúðkaupi Maríu og Friðriks
krónprins Danmerkur en það var haldið
föstudaginn 14. maí 2004. Aðspurður um
hvernig það bar til að við hérna uppi á Ís-
landi gátum byrjað að kaupa tertuna
nokkrum mánuðum fyrir brúðkaupið,

sagði Þormar að þar hafi komið til góður
og traustur vinskapur hans við gamlan
skólafélaga frá Ringsted í Danmörku en
hann heitir Kim Rasmussen.

Danska konditor-félagið „Den Danske
Konditor forening“ var fengið til þess að
hanna tertu þá sem etin skyldi í margum-
ræddu brúðkaupi og Kim Rasmussen sá
um allt sem laut að þeirri hönnun. Afrakst-
urinn var þessi terta, Þormar og Tina fengu
uppskriftina og gaf Kim þeim fullt leyfi til
þess að byrja að selja tertuna í desember sl.
Þess má til gamans geta að danskurinn
fékk ekki að kaupa tertuna fyrr en tveimur
vikum fyrir brúðkaup. Á brúðkaupsdaginn
sjálfan varð allt vitlaust hjá þeim Þormari,
Tinu, og starfsfólki þeirra, þau höfðu ekki
undan að afgreiða pantanir hvað þá allan

þann fjölda fólks sem streymdi að til þess
að kaupa tertuna frægu. Öngþveitið fyrir
utan búðina á Suðurlandsbrautinni var
slíkt að lögreglan þurfti að grípa í taumana
og stjórna umferðinni. Fyrir utan pantanir
taldi Þormar að selst hefðu  u.þ.b. 900
stykki í búðinni þennan dag, og var dagur-
inn ferkar langur hjá bökurum Þormars.
Þeir mættu kl. 3 aðfaranótt föstudags og
unnu sleitulaust til 22 um kvöldið.

Þormar og Tina eru að vonum ánægð
með árangurinn og athyglina sem þetta
vakti.

Við hjá BSFÍ óskum þeim velfarnaðar og
þökkum fyrir hlýlegar móttökur.

Arnar Erlingsson

Brú›artertan
ssllæærr íí ggeeggnn

Íslensku matreiðslunemarnir urðu hlut-
skarpastir í Norrænu nemakeppninni sem
haldin var í Svíþjóð í apríl.

Norræna nemakeppnin í matreiðslu og
framreiðslu var haldin í Gautaborg dagana
23.-25. apríl. Þetta var í tuttugasta og ann-
að sinn sem keppnin var haldin.

Tveir matreiðslunemar sem stundað hafa
nám í Hótel- og matvælaskólanum, þeir
Sigurður Daði Friðriksson, 22 ára nemi á
veitingahúsinu Tveim fiskum og Halldór
Karl Valsson, 21 árs nemi á Hótel Sögu
Radisson SAS, kepptu fyrir Íslands hönd
undir dyggri leiðsögn Björns Braga Braga-
sonar, matreiðslumanns í Perlunni sem
sjálfur tók þátt í sömu keppni  árið 1999.

Framreiðslunemarnir í ár voru þau Unn-
ur Erna Ingimarsdóttir 21 árs, nemi á veit-
ingahúsinu Fiðlaranum, Akureyri, og Jó-
hann Karl Hirzt, 22 ára nemi á veitinga-

húsinu Perlunni, en starfar nú á Nordica
Hótel. Þjálfari þeirra var Þorkell Freyr Sig-
urðsson, þjónn á Nordica Hóteli.

Um tvenns konar verkefni er að ræða í
slíkri keppni. Svokallaður undirbúinn mat-
seðill og hins vegar „mistery basket“ eða
leyniverkefni. Keppendur fá sendar upplýs-
ingar mánuði fyrir keppni um hráefni sem
nota skal og hafa þess vegna kost á að æfa
það verkefni fyrir keppni. Í þetta sinn var
hráefnið rauðspretta eða langlúra, rækjur
og rabarbari.

Í  leyniverkefninu vita keppendur ekki
hvaða hráefni þeir fá fyrr en á sjálfan
keppnisdaginn en æfa  alls kyns matseðla
mörgum vikum fyrir keppni. Í þetta sinn
var hráefnið lax, lambakjöt og ananas sem
þjónanemarnir flamberuðu.

Þjónanemarnir fengu þau verkefni að
leggja á borð samkvæmt  vissu þema og sam-

kvæmt matseðli uppgefnum á staðnum. Þeir
kepptu í blöndun áfengra drykkja, lyktarpróf-
un áfengra drykkja, sem var nýtt í keppninni í
ár og í servéttubrotum ýmiskonar. Er gaman
frá því að segja að þar skoruðu Íslendingarnir
hæst. Einnig fengu þjónanemarnir það verk-
efni að velja vín  vegna leyniverkefnisins sem
var í takt við matseðilinn, flambera eftirréttinn
við borð gestanna  og síðast en ekki síst að
þjóna til borðs í leyniverkefninu.

Mikill metnaður, skipulag, þjálfun og agi
skilaði íslensku keppendunum  frábærum
árangri og mun þetta vera í fyrsta sinn sem
Íslendingar vinna  toppsæti í þessari
keppni á erlendri grundu. Framreiðslu-
nemarnir hömpuðu þriðja sæti. Þetta var
frábær árangur og íslensku ungmennin
voru til mikillar fyrirmyndar.

Næsta keppni verður haldin í Noregi í
apríl 2005 og á Íslandi árið 2006.

Keppendur og fljálfarar í Gautaborg 2004

NNoorrrræænnaa

Nemakeppnin

Sigur›ur Da›i Fri›riksson, Halldór Karl

Valsson og Björns Braga Bragasonar.

... með öllu því besta!

Bragðbættur
      sýrður rjómi

Bragðbættur sýrður rjómi er tilvalinn sem grillsósa, í salatið
og bökuðu kartöflurnar eða sem ídýfa með snakkinu.

Nýjung

með chili-pipar og pestó

Prófaðu líka þessar:

með graslauk og lauk með hvítlauk með sveppum

Jóhann Karl Hirzt, Unnur Erna Ingimars-

dóttir og fiorkell Freyr Sigur›sson.



Það helsta sem gert hefur verið á
sl. starfsári í fræðslumálum:

Það hefur verið unnið áfram með þær til-
lögur sem hafa legið frammi í námskrám
greinanna og þær stuttu brautir sem verið
er að búa til. Til hvers er verið að koma
þeim á, hvaða rétt eiga þær að veita þeim
sem þær taka? Hafa þeir aðilar starfsöryggi
fram yfir þá sem ekki hafa þessar brautir?
Stendur til að löggilda þær með einhverj-
um hætti? Þetta eru spurningar sem ekki
hafa verið á borðinu af neinni alvöru en er
að sjálfsögðu nauðsynlegt að taka á.

Það er ekki forsvaranlegt að vera að búa
til stuttar starfsnámsbrautir ef ekki á að
veita þeim sem það nám sækja einhver
starfsréttindi. Það er verið að vinna að
reglugerð um grunnnám í námskeiðaformi
til handa þeim sem vinna við matvæli.
Hollustuvernd gerir þá kröfu að þeir sem
vinna við matvæli taki þessi námskeið,
hvernig svo sem því verður fylgt eftir.

Þeir sem hafa komið að undirbúningi og
vinnu við gerð námskráa hafa verið með
opin huga við verkið og tekið öllum eðli-
legum ábendingum, reynt er að mæta allra
þörfum. Það hefur þó því miður stundum
vantað uppá að sumar kröfur um styttri
starfsnámsbrautir hafi verið nægjanlega
rökstuddar og oft á tíðum engu líkara en
að þær séu fram komnar til þess eins að
eyðileggja sterka stöðu iðngreinanna sem
eru með sveinsbréf.

Mitt mat er að við séum að fara rétta
leið og ég hefði viljað sjá okkur feta af
meiri festu í spor Dana með þessar stuttu
brautir. Það er þó orðið löngu tímabært að
fara í þessa vinnu  og vonast er til að þetta
skili starfsgreinum betur menntuðu fólki
inn í framtíðna. Gert er ráð fyrir mikilli
aukningu erlendra ferðamanna í framtíð-
inni og óverjandi af okkar hálfu að vera
ekki búin að undirbúa okkur með aukinni
menntun þeirra sem eiga að þjónusta þá.

Þegar þessari lotu er lokið og námskrár-
vinnan búin þá fer af stað vinna við að
skipuleggja vinnustaðanámið og koma á
ákveðnum reglum um hvað á að kenna á
vinnustöðum í hverri grein. Þá á eftir að
fara í vinnu við að setja reglur um eftir-
fylgni þess að allir geri það sem námskráin
kveður á um. Það er líka verið að vinna við
tilraunarverkefni þar sem fyrirtæki sem eru
að kenna nemum fá greiðslu fyrir. Þetta
verkefni er í gangi næstu tvö árin. Á sama
tíma er verið að vinna tillögur um með
hvaða hætti sé hægt að koma til móts við
þau fyrirtæki sem taka að sér kennslu. Það
er verið að skoða hvernig þetta er hjá
Dönum og Norðmönnum.

Aðilar eru sammála um að meistara-
námið sé eitt af brýnustu verkefnunum
sem bíða  úrvinnslu núna í nánustu fram-
tíð. Það er vonast til að hægt verði að gera
samning við ráðuneytið um greiðslur fyrir
það verk strax í haust.

NSO

Sta›a fræ›slumála
á Íslandi 2004

MeðlagsgrMeðlagsgreiðendureiðendur
Meðlagsgreiðendur, vinsamlegast
gerið skil hið fyrsta og forðist 

vexti og kostnað.

Ágætu félagar.

Hafið þið hugleitt hvað erfðabreytt
matvæli standa fyrir? Ef svo er  ekki þá
er kominn tími til þess. Ef viðskiptavin-
ur spyr hvort varan sem hann er að
kaupa sé erfðabreytt, hefðbundin eða
lífrænt ræktuð, getið þið þá upplýst
viðkomandi um hvaða flokki hún til-
heyrir? Vitið þið að það er töluvert af
erfðabreyttum matvælum á markaði
hér, en það eru kaupendur ekki upp-
lýstir um, og eru það nánast eingöngu
vörur frá Bandaríkjunum?

Í Evrópu er frekar mikil andstaða við
erfðabreytt matvæli, og þurfum við að
hafa það til hliðsjónar þar sem mjög
stór hluti ferðamanna sem sækja land-
ið heim eru Evrópubúar. Hætt er við að
það gæti eyðilagt hreinleikaímynd
landsins út á við ef ferðamenn komast
að því að þeir eru látnir borða erfða-
breytt matvæli óafvitandi.

Höfum upp á yfirborðinu alveg frá
haga til maga hvaða flokki matvaran
sem við erum að bjóða upp á tilheyrir.
Það eru heiðarleg vinnubrögð.

Til gamans þá er skipting á heims-
framreiðslu á erfðabreyttum matvælum
eftirfarandi í heiminum:

Bandaríkin 68%
Argentína 22%
Kanada 6%
Kína 3%
Þetta gerir 99% af framleiðslunni.

Sverrir Halldórsson

Heilsuhorni›

Nokkrar gó›ar
heimasí›ur
www.souhostel.com
Gisting í gömlu fangelsi í Ljubljana,
höfuðborg Slóveníu.

www.dubaicityguide.com 
Sjö stjörnu hótel í Burj Al Arab í Dubai.

www.toddenglish.com 
Einn sá heitasti í Bandaríkjunum og
er meðal annars með veitingastað á
Queen Mary 2.

www.mozzicatobakery.com 
Heimasíða hjá verslun með kökur og
sætindi, eitthvað fyrir bakara að skoða.

www.fortnumandmason.co.uk/   
Hágæða matvöruverslun við Piccadilly
í London sem enginn ætti að láta hjá
líða að skoða ef dvalið er í London.

www.sacher.com 
Þar geta menn lesið um tilurð hótelsins
og hvernig það tengist Sacher-kökunni.

Sverrir Halldórsson

Fasteignaviðskipti eru án efa mikilvæg-
ustu fjármálaákvarðanir í lífi almenn-
ings hvort heldur sem um er að ræða
fyrstu kaup eða stækkun. Nær undan-
tekningarlaust eru slík kaup fjármögn-
uð að hluta með lánum, sem tryggð
eru með veði í viðkomandi fasteign
(Fasteignatryggð veðlán). Framboð á
slíkum lánum hefur aukist mjög mikið
undanfarin ár. Auk lána frá Íbúðalána-
sjóði og lífeyrissjóðum bjóða bankar og
sparisjóðir nú upp á fjölbreytt úrval
mismunandi lána og eru erlend lán
dæmi því til stuðnings. Færa má rök
fyrir því að þessi fjölbreyttni sé tilkom-
in vegna aukinnar samkeppni á fjár-
málamarkaði.

Miklu skiptir að vel sé vandað til
verka þegar fasteignafjármögnun er
skipulögð. Mikilvægt er að fólk leiti
ráðgjafar hjá fagfólki í fasteignavið-
skiptum og hugi vel að þeim valmögu-

leikum sem standa til boða. Huga þarf
að þáttum eins og verðbólgu, vaxtaá-
hættu, gengisáhættu og veðhæfi eigna
svo dæmi sé tekið. Mikilvægt er að
gera samanburð á valmöguleikum og
byggja lánin upp í samræmi við mark-
mið um eignamyndun og líklegt af-
borgunarhæfi.

Virðing býður upp á ráðgjöf við
skipulagningu fasteignafjármögnunar
sem miðar að því að lágmarka vaxta-
kostnað og áhættu viðskiptavina.
Áhersla er lögð á að einstaklingar geri
samanburð á skipulagðan hátt og beri
saman vexti og lántökukostnað á sam-
bærilegum lánum með aðstoð starfs-
manna Virðingar. Á meðal þess sem
Virðing býður uppá er aðstoð við upp-
greiðslu lána, stöðumat og endurfjár-
mögnunarmöguleika og ráðgjöf um 
áhættuþætti mismundandi lánaforma
svo dæmi sé tekið.

VIR‹ING
Ver›bréfafyrirtæki

Sagan um 
Sacher-kökuna
Þetta byrjaði allt dag einn árið 1832 þegar
Hinn guðdómlegi „ Leiðtogi aðalsins í Evr-
ópu,“ Wenzel Clemens Prince Metternich, á-
kvað að búinn yrði til praktískur og bragð-
góður ábætir fyrir spilltu og ofdekruðu há-
stéttargestina hans. Hann gaf út tilskipun þar
að lútandi með þeim orðum að rétturinn
mætti ekki verða honum til skammar um
kvöldið, en dag þennan var yfirmatreiðslu-
maður hans frá vegna veikinda. Á einhvern
óskiljanlegan hátt endaði rétturinn því hjá
hinum 16 ára Frans Sacher, duglegum lærling
sem var á öðru ári í námi. Það er skemmst frá
því að segja að hástéttargestirnir urðu yfir sig
hrifnir af því sem boðið var upp á sem var
ljós súkkulaðikaka smurð með apríkósum-
auki og þá hjúpuð með súkkulaðiglassúr. Þar
með varð Sacher-tertan að veruleika. Kakan
sló alls staðar í gegn og varð brátt þekkt um
víða veröld. Áður en Frans Sacher náði þrí-
tugsaldri var hann búinn að koma undir sig
fótunum og orðinn mjög auðugur maður.

Heimildir  

Hotel Sacher Wien PhilharmonikerstraBe 4

A- 1010 Vín Austurríki.

Fyrir skömmu var haldið í Dublin al-
heimsþing matreiðslumeistara, WACS, sem
að þessu sinni fór fram í Dublin, Írlandi. Þar
komu saman á fjórða hundrað matreiðslu-
menn frá um 75 löndum. Þing þetta er
haldið á tveggja ára fresti og verður næsta
þing á Nýja-Sjálandi. Á þinginu var skipst á
skoðunum og hagsmunamál greinarinnar
rædd, meðal annars var sýnikennsla á
nokkrum sviðum og var bryddað þar upp á
nýjungum í matargerð. Eins komu menn
með kynningar á ýmsum réttum sem eru
jafnvel þeirra þjóðareinkenni eins og Ítalir
með pastarétti. Eitt af aðal málefnum
þingsins var ákvörðun um hvar þingið
skyldi haldið að fjórum árum liðnum og
sóttust nokkur ríki eftir því. Þeirra á meðal
voru Kína, Noregur, Mexíkó, Egyptaland,
Skotland, Ítalía og Dubai. Öll þessi lönd
báru fram kynningu með myndbandi og

öðru kynningarefni. Þegar kom til kosninga
þá þurfti það land að fá hreinan meirihluta
til að verða valið og í fyrstu umferð voru
Kína, Mexíkó og Dubai með flest atkvæði
en ekkert þó með afgerandi meirihluta. Því
var kosið næst um þessi þrjú lönd og fóru
atkvæði 16, 16, 29. Dubai varð sem sagt 
fyrir valinu og munu þeir því halda þingið
2008. Það var mikil spenna í loftinu og
mikil pólitík, menn voru á atkvæðaveiðum
alveg fram að úrslitum.

Annað var það mál sem ekki hvað síst
var í deiglunni en það var kjör fulltrúa í al-
heimsstjórnina. Þar eru kjörnir fulltrúar eft-
ir heimsálfum og er Evrópa með flesta full-
trúa í stjórninni eða þrjá. Flestir fulltrúar
heimsálfanna voru einir í kjöri eða aðeins
tveir í framboði, nema fyrir Evrópu þar
voru fimm, en allir fulltrúarnir þurftu að
halda ræðu og kynna sig og tíunda þær 

áherslur sem þeir ætluðu að leggja mest
vægi á næðu  þeir kjöri. Gissur Guð-
mundsson forseti Klúbbs matreiðslumeist-
ara og forseti Norðurlandasamtaka mat-
reiðslumeistara var í framboði til stjórnar
en hann var þar einn af fimm sem í boði
voru fyrir Evrópusætin þrjú. Að lokinni
snilldarræðu Gissurar var mikið lófaklapp
og voru menn þá ekki í vafa um að hann
næði kjöri, enda kom það á daginn að
hann varð einn af þremur efstu og því
kominn í alheimsstjórnina. Það  er mikill
heiður að ná þetta langt á þessu þingi því
Ísland er eitt af smæstu aðildarríkjum sam-
takanna. Seta Gissurar í alheimsstjórninni
getur haft mikla þýðingu fyrir faggreinina
og einnig kynningu landsins út á við, því
þessu starfi fylgja miklar fundarsetur um
allan heim og er þar gjarnan rætt mikið um
land og þjóð, menningu og náttúruundur
Íslands, svo ekki sé minnst á matreiðslu og
okkar frábæra hráefni í fiskafurðum og
landbúnaðarvörum. Líklega er náttúran
hvergi eins hrein og tær og á Íslandi og
laus við ýmis konar mengun sem fyrir-
finnst erlendis.

A l h e i m s fl i n g  í  D u b l i n

samtaka klúbba 
matrei›slumanna 

AAllhheeiimmssflfliinngg

1.

5.

3.
2.

4.

Landssamtök
sauðfjárbænda

fiorvar›ur og 
Gissur ásamt

 Bill

Gallahger (sit
jandi) fyrrum 

forseta

og Martin Ko
bald forseta 

klúbbs

matrei›slumei
stara í Su›u

r-Afríku.

1. Gissur ása
mt Klaus, Re

inhold

Metz, Fausto
 og Sigfrid 

Shaber

fyrrum forset
a WACS.

2. Gissur a›
 halda frambo

›sræ›u.

3. Nor›menn 
me› kynningu

. 

4. Gissur og fi
orvar›ur.

5. N‡ stjórn 
heimssamtaka

matrei›sluman
na.

Eins og greint var frá í síðasta fréttabréfi
MATVÍS efndi Landssamband bakara-
meistara til árlegrar keppni um Köku
ársins meðal félagsmanna sinna og
starfsmanna þeirra. Keppnin í ár var 
sú fjórða í röðinni. Úrslit voru kynnt í 

Hótel- og matvælaskóla Menntaskólans í
Kópavogi 10. janúar síðastliðinn.

Ellefu kökur bárust í keppnina í ár og
voru þær hver annarri glæsilegri og bragð-
betri. Dómnefndin var þó á einu máli um
að ein bæri af. Höfundur hennar er Ásgeir
Sandholt en þetta er þriðja árið í röð sem

kaka hans sigrar í keppninni. Ásgeir starfar
hjá Sandholt á Laugavegi. Kakan nefnist
„Original Venzuela“ og samanstendur af
súkkulaðibotnum, léttum súkkulaðiganas
og karmelliseruðum tonka eplum.

Hér má sjá kökurnar úr keppninni.

Kaka ársins 2004



EKRAN EHF.
VATNAGÖRÐUM 22
104 REYKJAVÍK
SÍMI 568 7888 • FAX 568 7889
NETFANG: soludeild@ekran.is

Einfalt í notkun – penslað á hráefni, blandað saman við hráefni eða
leyst upp í vatni 750 gr. gefa 37,5 ltr.

Án MSG – Minna salt – Engin aukaefni

Bragð fyrir öll tilefni
– frábærir kraftar

Bragð fyrir öll tilefni
– frábærir kraftar

Án
MSG

Árlegt golfmót MATVÍS, það fimmta í röðinni, var haldið á Hellu
þriðjudaginn 8. júní síðastliðinn. Eins og ævinlega á MATVÍS - golf
degi, var blíðskapar verður og allar aðstæður hinar ákjósanlegustu.
Þátttakan í ár var sú besta frá upphafi en 45 keppendur mættu til
leiks. Í fyrsta sinn frá upphafi MATVÍS-golf var kona með og setti
það skemmtilegan svip á mótið.

Það var Hrafnhildur Steindórsdóttir, trúnaðarmaður MATVÍS á
Nordica Hotel, sem að fyrst kvenna spilaði á MATVÍS-golf sem er
mikið fagnaðarefni og vonandi að fleiri konur mæti til leiks á
næsta ári.

Eftirtaldir unnu til verðlauna á mótinu sem að var punktakeppni:

1. sæti Ingvar Christiansen 47 punktar
2. sæti Ólafur Már Gunnlaugsson 41 punktur
3. sæti Guðmundur Óskarsson 40 punktar

Aukaverðlaun:
Lengsta teighögg á 18. braut Hilmar Ólafsson
Næstur holu á 2. braut Júlíus Arnarson
Næstur holu á 8. braut Vigfús Árnason

Matvís golfMatvís golf

fiátttakendur taka v
i›

vi›urkenningum sínum
:

1. Vigfús Árnason

2. Júlíus Arnarson

3. Hilmar Ólafsson

4. Hrafnhildur

Steindórsdóttir 

Gu›mundur Óskarsson, Ingvar Christiansen og Ólafur Már Gunnlaugsson.

1.
3.

2.
4.

Á þingi Matvæla- og veitingasambands
Íslands sem haldið var á Selfossi í maí
2003 var lögum sambandsins breytt
þannig að í stað þinga á fjögurra ára
fresti eru nú haldnir ársfundir. Þegar
menn sáu hve sambærileg breyting hafði
gefist ASÍ vel eftir 2000 var ákveðið að
stíga þetta skref.

Fyrsti ársfundur MATVÍS var haldinn
18. maí sl. á Hótel Loftleiðum og tókst
mjög vel. Það nefndarstarf sem unnið
var á þingum áður er nú unnið í mál-
efnanefndum á milli funda. Það mæðir
mikið á þessum starfsnefndum og þaðan
kemur stefnumótunin fyrir miðstjórn og
ársfundi.

Það sem er efst á baugi hjá skipulags-
nefnd er: Til hvers er MATVÍS, hvað ætl-
uðum við með stofnun sambandsins og
hvernig hefur til tekist?

Nú er komið að vissum tímamótum
hjá okkur, við þurfum að svara því til
hvers við vorum að sameina okkur í
einu sambandi. Stundum finnst mér
sameiningin minna á Evrópusambandið
þar sem sum aðildarríkin fóru inn til

þess að njóta þess sem best er og þiggja
úr sterkum sameinuðum sjóðum styrki
en leggja ekkert til í samfélagið varðandi
verkefni eða málefni.

Við þurfum að svara því til hvers við
fórum þessa vegferð með stofnun MAT-
VÍS og hvernig til hefur tekist hjá okkur.
Við erum með ákvæði um hvernig með
skuli fara ef eitthvert félag tekur ákvörð-
un um að hætta í samstarfinu og fer út.
Eins og fram hefur komið höfum við
gengið skrefi lengra en þegar sam-
bandið var stofnað og sameinað félags-
sjóði í einn sambandssjóð. Að mínu mati
er kominn tími til þess að við tökum 
ákvörðun um að eyða þessu ákvæði um
félög sem ætla að fara út.Við erum orðin
eitt og félagsmenn hafa ekki kröfu á að
fá sinn hlut út úr sjóðum ef þeir taka 
ákvörðun um að fara í annað félag.

Menntanefndin hefur næg verkefni
sem tengjast endurskoðun námskráa og
nýjum, styttri brautum sem verið er að
setja á laggirnar. Það þarf að skilgreina
ýmislegt upp á nýtt svo sem nemaleyfis-
nefndir, hlutverk þeirra og tilgang.

Vinnustaðanámið er verið að setja inn í
námskrá og meistaranámið þarf að taka
til endurskoðunar svo eitthvað sé nefnt.

Atvinnumálanefndin telur nauðsyn-
legt fyrir okkur að leggja okkar af mörk-
um í vinnu við að lög verði sett um
starfsmannaleigur. Það þarf að fá skýrar
reglur um starfsréttindi þeirra sem koma
frá EES-ríkjum ætli þeir að starfa hér á
landi við störf sem krefjast starfsréttinda.
Það þarf að tryggja að þar sem unnið er
með matvæli sé gerð krafa um menntun
sem og aðra hollustuhætti, GÁMES og
aðrar reglur um meðhöndlun matvæla.
Atvinnuleysisbætur eiga að vera tekju-
tengdar eins og fæðingarorlof.

Orlofshúsanefnd vill að athugað verði
með byggingu nýs húss á lóð sam-
bandsins í Grímsnesi og til að lágmarka
jarðrask í framtíðinni verði grunnur að
húsi nr. 3 í Grímsnesinu gerður samtím-
is. Reglur voru örlítið hertar. Til þess að
fá leigðan bústað þarf viðkomandi að
hafa verið félagsmaður í eitt ár.

NSO

Ársfundur MATVÍS



Ver›launakrossgáta
Veitt ver›a ver›laun fyrir lausn á krossgátunni.
Ver›launin nema 10.000 kr. 

Lausnir sendist til: Matvís / krossgátan, 
Stórhöf›a 31, 112 Reykjavík 

Svar flarf a› berast fyrir 25. júlí nk.

18 - Matvís

Lausnaror›:

Nafn:

Heimili:

Kennitala:

Enn eiga sér stað brot á orlofslögum.
Sumir atvinnurekendur eru fastir í þeirri
villu að þeir megi greiða út orlof mánað-
arlega með launum. Það er orðið tíma-
bært að fara að sækja orlof samkvæmt
lögum fyrir félagsmenn sem vinna hjá
þessum lagabrjótum.

„Lög um orlof 1987 nr 30 27. mars sem
tóku gildi 1. maí 1988. 3. grein.

„Orlof skal vera tveir dagar fyrir hvern
unnin mánuð á síðasta orlofsári og reiknast
hálfur mánuður eða meira heill mánuður en
skemmri tími telst ekki með. Það telst vinnu-
tími samkvæmt þessari grein þótt maður sé
frá vinnu  vegna veikinda eða slysa meðan
hann fær greitt kaup eða hann er í orlofi.“

Òr kjarasamningum 
MATVÍS:

Almennt orlof skal vera 24 dagar sbr. or-
lofslög. Orlof þeirra sem unnið hafa í tvö
ár í iðninni, skal vera 25 dagar. Þeir, sem
unnið hafa þrjú ár eða lengur í iðninni,
skulu fá 27 daga, og þeir sem unnið hafa
þrjú ár eða lengur hjá sama vinnuveit-
anda, skulu fá 29 daga. Orlofsfé greiðist af
öllum launum. Það er 10,17% m.v. 24
daga, 10,64% m.v. 25 daga, 11,59% m.v.
27 daga og 12,55% m.v. 29 daga orlofs-
rétt. Sá sem öðlast hefur rétt til 29 daga
orlofs, glatar honum ekki þótt hann skipti
um vinnustað.

Orlofsuppbót:

MATVÍS- félagi sem hefur áunnið sér
fullan orlofsrétt, með starfi hjá sama at-
vinnurekenda næstliðið orlofsár og er í
starfi í síðustu viku apríl eða í fyrstu viku
maí, skal við upphaf orlofstöku eða eigi
síðar en 15. ágúst fá greidda sérstaka
eingreiðslu, orlofsuppbót, kr. 21.100 á
árinu 2004.

Iðnnemar á námssamningi skulu 
við upphaf orlofstöku, en eigi síðar en
15. ágúst fá greidda orlofsuppbót,
kr. 15.900 á árinu 2004.

NSO

Orlof - Orlofsuppbót

elsta brauð- og kökugerð landsins
170 ára

BERGSTAÐASTRÆTI 13 - SÍMI 551 3083

Hérastubbur ehf.
Gerðavöllum 17, Grindavík

Kjarnavörur hf

Miðstjórn MATVÍS
Formaður Níels S. Olgeirsson
Varaform. Þorsteinn Gunnarsson
Ritari Sigurður Magnússon

Jón Karl Jónsson
Þuríður H. Guðbrandsdóttir
Arnar Erlingsson
Þorkell Ericson

Bakarasveinafélag Íslands
Formaður Arnar Erlingsson
Varaform. Þórarinn Bjarnason
Gjaldkeri Geir Bjarnþórsson

Félag framreiðslumanna
Formaður Þorkell Ericson
Varaform. Karl V. Stefánsson
Ritari Kristján N. Sæmundsson

Félag íslenskra kjötiðnaðar-
manna
Formaður Jón Karl Jónsson
Varaform. Sigmundur G. Sigurjónsson
Ritari Arnór Bjarki Blomsterberg

Félag matreiðslumanna
Formaður Sigurður Magnússon

Sindri Guðmundsson
Sverrir Þ. Halldórsson

Félag matartækna
Formaður Þuríður H. Guðbrandsdóttir
Varaform. Þuríður Magnúsdóttir
Ritari Jóhannes S. Soffíuson
Gjaldkeri Hjördís Guðmundsdóttir

Fagstjórnir aðildarfélaga 

MATVÍS 2004-2005

Kirkjubraut
54, Akranesi

www.joifel.is

Brauðgerð 
Kr. Jónssonar og Co

Hrísalundi 3, Akureyri

-ferskara en allt!



Í sumar ver›ur fellih‡si í eigu MATVÍS, sta›sett á Apavatni.
Fellih‡si› ver›ur hægt a› leigja eftir hentugleikum

hvers og eins, fla› er a› segja a› leigan 
ver›ur ekki bundin vi› helgar e›a vikuleigur.

Leiguver› fyrir eina nótt er kr. 2000.

Fellih‡si sta›sett á Apavatni

Á komandi hausti verða liðin 170 ár frá því
að fyrsta bakaríið á Íslandi var stofnað. Þar
með hófst saga brauð- og kökugerðariðnar
hér á landi. Bakaríið sem hér var getið heitir
Bernhöftsbakarí og er enn í fullum rekstri.
Bakarameistarinn sem kom hingað á klak-
ann með vorskipinu 1834 var Þjóðverji og
hét Tönnies Daniel Bernhöft. Honum til
fylgilags var bakarasveinn, einnig Þjóðverji,
en fæddur í Kaupmannahöfn, og hét hann
Johann Ernst Wilhelm Heilman. Eins og
áður sagði var það um haustið þetta ár sem
Bernhöftsbakarí var komið á fullt skrið og
var þá staðsett á Bernhöftstorfunni eða bak-
arabrekkunni svokölluðu neðst í Banka-
stræti. Þarna er nú í dag rekinn veitinga-
staðurinn Lækjarbrekka. Það er síðan ekki
fyrr en árið 1868 að næsta bakarí er stofnað
og þá á Akureyri. Er bakarí það kennt við
Schiöth og þar á eftir koma m.a. Gamla
bakaríið á Ísafirði 1876, og Björnsbakarí í
Reykjavík 1896. Fyrsti íslenski bakarasveinn-
inn útskrifast árið1884 eða fyrir réttum 120
árum. Bakarar eiga því stórafmæli í ár og á
næstu árum því Bakarasveinafélag Íslands
verður 100 ára 5. febrúar 2008. En af hverju
er ég að vekja máls á þessu? Jú, vegna þess
að í mínum huga er þetta svo stór áfangi og
merkileg saga að sem formaður B.S.F.Í er
mér það hrein og klár skylda að vekja máls
á þessum stóru tímamótum. Nú er það
reyndar svo að bakarar eru ekki manna
duglegastir að „halda hópinn“ ef þannig má
að orði komast, og þaðan af síður manna
duglegastir að minna á sig og sitt fornfræga
félag svo ekki sé minnst á fagið sem þeir
vinna við. Samanber sýningin Matur 2004,
hvar vorum við þá? Vissulega hafa tímarnir
breyst síðan 1834, 1884 og 1908 en ég vil
benda á að samkvæmt sögulegum heimild-
um, (Aldarminningin 1934), þá átti B.S.F.Í í
tilvistarkreppu strax árið1911, aðeins þremur
árum eftir stofnun, og hver var ástæðan? Jú,
meðal annars áhugaleysi félagsmanna. Fé-
lagið lifnaði þó við og varð mjög öflugt og
virt. Líklega hafa komið nokkur svona

deyfðartímabil í langri sögu okkar og er fé-
lagið nú einmitt statt í einu slíku og hefur
verið í nokkur ár. Hvað sem því líður þá er
ein leið til þess að rétta úr kútnum. Menn
kalla á betri laun og allt það en miðað við
þátttöku í kosningu og kynningu á síðasta
kjarasamningi þá virðast menn hafa það 
ágætt launalega séð þar sem þeim fannst
þeir yfir það hafnir að kynna sér samninginn
hvað þá að greiða honum atkvæði. Þetta er
kallað áhugaleysi og er stórhættulegt hvar
sem það dúkkar upp. Það er bráðsmitandi
og dregur sjúklinginn að lokum til dauða,
en dauðastríðið getur orðið langt og kvala-
fullt. Kæru félagar! Ég el í brjósti mér von
um að geta safnað saman bökurum sem eru
stoltir af sögu sinni, til þess að vera með í
því starfi sem framundan er hjá B.S.F.Í.Við
sem sitjum nú í stjórn erum verkefnum
hlaðnir vegna funda og þess háttar starfa
innan MATVÍS. Okkur vantar hugmynda-
ríka menn til þess að vera með okkur á
Matur 2006. Undirbúningur er þegar hafinn
og tíminn líður hratt.Við bjóðum engin laun

önnur en stoltið og ánægjuna af því að vera
í elsta og flottasta félaginu innan MATVÍS
að hinum ólöstuðum. Með kærri kveðju og
von um einhver viðbrögð. AE

